
				এই পাতাটির মুদ্রণ সংশোধন করা প্রয়োজন। 
নবম পরিচ্ছেদ । oసి

হইত না। , বঙ্গদেশই ইংলণ্ডের বর্তমান ঐশ্বৰ্য্যের মূল কারণ, ক্লাইব যদি জালিয়াতি না করিতেন, তাহা হইলে ইংল্যাণ্ডের এ সম্পদ কোথায় থাকিত ? আর এক কথা ক্লাইব চরিত্র কিছু এরূপ নিৰ্ম্মল নহে যে তাহাতে এই দোষটিমাত্র পতিত হইয়া তাহা সকলের চক্ষুর অন্তৰ্গত করিয়াছে। ইংরাজ যদি এই বিপ্লবে অকৃতকাৰ্য্য হইত, তাহা হইলে কেহ একথা লইয়া আলোচনা করিত না । কৃতকাৰ্য্য হইয়াছে বলিয়া নানা দোষের খনি ক্লাইবের উপর আর একটা দোষ আরোপিত হইয়াছে। ইহাতে তাহার চরিত্রের ক্ষতিবৃদ্ধি কিছুই হয় নাই। যে কেহ স্বদেশের শ্ৰীবৃদ্ধি সাধনের জন্য, যে কোন দোষাবহ কাৰ্য্য করিয়াছেন, নৈতিক চক্ষে দেখিলে তাহা বড় দোষের বলিয়া বোধ হয় না ; যাহার হৃদয়ে স্বদেশের গৌরব কিসে বদ্ধিত হইবে, এই ভাব প্ৰবল রূপে অবস্থান করে তিনি যাহাই করুন না কেন তিনি সন্মানের পাত্ৰ সন্দেহ নাই ।
উপরের সন্ধি লিখিত টাকা ব্যতীত সিলেক্ট কমিটিকে ১২ লক্ষ, এবং নৌসেনা ও পদাতিক সৈন্যকে ৪০ লক্ষ টাকা দিবার জন্য ওয়াটস মীরজাফরকে অনুরোধ করিয়াছিলেন। মীরজাফর, রায় দুল্লাভের সহিত পরামর্শ করিয়া সমস্ত স্থির করিলেন। পাছে লোকে কোনরূপ টের পায়, এজন্য ওয়াটস, অধিক রাত্ৰে । স্ত্রীলোকের ন্যায় ডুলি চড়িয়া মীরজাফর ভবনে গমন করিলেন। মীরজাফর, পুত্রের মস্তকে কোরণ সমর্পণ পূর্বক শপথ করিলেন যে, তিনি এইপত্র পালন করিবেন। যথা নিয়ম সাক্ষর ও সীলমোহর হইল। ওয়াটস কুঠাতে প্ৰত্যাগমন করিল, পরদিবস ওমর বেগ সন্ধিপত্ৰ লইয়া কলিকাতায় গমন করিল।

